God vra integriteit/opregtheid.
Wie in die klein dingetjies betroubaar is sal ook in die groot dinge
betroubaar wees.
Vrydag 21 Oktober 2022
Lees: Luk 16:10 “Wie in die kleinste dinge betroubaar is, is ook in die groot dinge betroubaar;
en wie in die kleinste dinge oneerlik is, is ook in groot dinge oneerlik.”

Integriteit — Opregtheid dui op 'n mens se karakter. Is jy opreg voor die Here? is jy altyd
eerlik? Kan mense jou vertrou? Is jou karakter is bo enige verdenking.

Vergun my ’n aanhaling van Warren Wiersbe in engels:

“The Wall Steet Journal quoted an anonymous wit who defined money as “’an article which may
be used as a universal passport to everywhere except heaven, and as a universal provider for
everything except happiness.” (Wiersbe. 1989:238)

Ons kan ook sé dat geld is ‘n wonderlike hulpmiddel:
e as dit vir jou beskore is,
e maar ‘n baie harde, slegte, intimiterende middel
e as dit jou BAAS is, as dit jou lewe regeer.

Die Skrif bevestig hierdie gedagtes as ons die volgende Skrifgedeeltes lees:

1 Tim 6:10 “Geldgierigheid is 'n wortel van allerlei kwaad.
Party het geld nagegjaag en toe van die geloof afgedwaal; daardeur het hulle
hulleself baie ellende op die hals gehaal.”

Ons lees in die gelykenis, Luk 16:1-13 die volgende:

‘n Ryk man het 'n bestuurder gehad. Dit was in daardie dae gebruik dat 'n ryke ’n bestuurder
gehad het, wat volmag gehad het oor sy geld en sy eiendom. So ’n bestuurder het geen salaris
ontvang nie, maar het geleef van sy baas se geld. Die bestuurder se eie welvaart word dus
verhoog namate sy eienaar ryker word. Ons lees in 1 Kor 4:2 “Van ’n bestuurder word veral
vereis dat hy betroubaar moet wees.”

Hierdie bestuurder het sekerlik inhalig geword en homself begin verryk en die geld verkwis. Sy
integriteit het begin skade lei. Daarom het die eienaar hom ingeroep en gesé:
Luk 16:2 “Wat is dit wat ek van jou hoor? Gee verslag van jou

bestuur van sake, want jy kan nie langer bestuurder wees nie.”
Sy integriteit was in gedrang. As jou integriteit in gedrang is is daar ‘n vraagteken oor jou
eerlikheid en jou lewenswyse. Ons moet dus juis met integriteit volgens die riglyne van die Skrif
optree, sodat mense God se liefde in ons kan raaksien en na Hom toe gelei word.

Die bedoeling is juis:
e gcbruik geld tot eer van God,
e wees eerlik in jou besigheid,
sodat jy mense vir God kan wen.



Staan bekend onder die mense as ...
e ‘n eerlike man of vrou, of
e ‘n cerlike mens wat geld verantwoordelik gebruik.

Sodoende sal jou lig skyn vir in die wéreld. .

Ons is rentmeesters van die materiéle en geestelike rykdom wat God aan ons gee.
Ons staan ook in diens van ons tyd. (Ef 5:15-17)

Ons is diensknegte wat van God gawes en talente ontvang het. (1 Pet 4:10)

Ons is diensknegte van die Evangelie. (1 Tes 2:4)

Ons moet wyse diensknegte wees. (Luk 16:3-8)

Ons moet geld en geestelike gawes met wysheid gebruik. (Luk 16:9)

Ons moet betroubaar wees ook in die klein dingetjies. (Luk 16:10-12)

Ons kan net een God, een Here dien. (Luk 16:13)

Moenie redeneer soos wat ons vandag dikwels hoor:
e Besigheid is besigheid...
e Die doel heilige die middele...
e Skep terwyl dit reén...
o Woekerwins is reg, solank as mense bereid is om te betaal...
e Vra maar rente soveel as wat jy wil...

Om mee af te sluit

“Ons 1s dikwels geneig om ons integriteit so ’n bietjie opsy te skuif as dit by geldsake kom.
God vra ons om selfs ten opsigte van die kleinste skuld - dinge wat maklik weggeredeneer kan
word — eerlik te wees.

Die rykdom van die hemel is baie meer werd as die van die aarde. Moenie jou integriteit ten
opsige van klein dingetjies opsy skuif nie, dan sal jy ook nie later, ten opsigte van belangrike
besluite, misluk nie.” (du Plessis. 1993:1557)

As God ons Heer en Meester is, sal geld in ons diens staan, en ons nie in diens van geld nie.

